
ᐆᒪᔪᓕᕆᔨᕐᔪᐊᒃᑯᓐᓄᑦ; 

 

ᖁᔭᓐᓇᒦᒃ ᐅᓂᒃᑳᕈᓐᓇᖅᑎᑕᐅᒐᒪ ᑕᕝᕙᓂ ᓈᓚᑦᑎᑦᑎᑎᓪᓗᓯ. 

ᐅᕙᓃᑦᑐᒍᑦ ᐅᓪᓗᒥ ᐅᖃᐅᓯᖃᕆᐊᖅᑐᖅᑐᑕ ᑐᑦᑐᐃᑦ ᒥᔅᓵᓄᑦ. ᖃᐅᔨᒪᔪᐃᓐᓇᐅᒐᑦᑕ ᐱᒻᒪᕆᐊᓘᒻᒪᑕ ᑐᑦᑐᐃᑦ ᐃᓄᓐᓄᑦ ᐊᒻᒪᓗ 
ᖃᐅᔨᒪᓪᓗᑕ ᐊᐅᓚᑕᐅᒋᐊᖃᓕᕐᖓᑕ ᑕᒪᒃᑯᐊ ᑐᑦᑐᐃᑦ ᖃᑦᑏᓐᓇᕈᖅᐸᓪᓕᐊᓕᕐᓂᖏᓐᓄᑦ. 

ᐅᓪᓗᒥ ᐅᕙᓃᑦᑐᖓ ᑕᑯᕐᕈᔾᔨᔭᖅᑐᖅᑐᖓ ᓱᒻᒪᑦ ᐱᒻᒪᕆᐅᒻᒪᖔᖅ ᑕᐃᒪᐃᓕᖓᑎᑕᐅᑐᐃᓐᓇᖁᓗᑦ ᐊᒥᓲᓂᖏᓐᓂ ᐱᔭᐅᔪᓐᓇᖅᑐᑦ 
ᕿᓐᖓᑦ ᑐᑦᑐᖏᑦ 30−ᒥ, ᐊᒻᒪᓗ ᖃᓄᖅ ᐊᑦᑐᐃᓂᕐᓗᒃᑲᔭᕐᖓᑕ ᑐᑦᑐᓂᑦ 0−ᒨᕈᕕᐅᒃ. 

ᐊᒥᓱᓂᑦ ᐱᔾᔪᑎᖃᖅᑐᑎᑦ ᑐᑦᑐᐃᑦ ᑐᖁᕙᒻᒪᑕ. ᐃᓚᖏᑦ ᐊᖏᔫᑏᑦ, ᑐᑦᑐᑦᑕᐅᕙᑦᑐᑦ ᐆᒪᔪᓄᑦ, ᐃᓚᖏᑦ ᐃᓄᓐᓄᑦ, ᓯᓚᒧᑦ, ᐃᐱᔪᓪᓗ 
ᐊᒻᒪᓗ ᖃᓂᒪᓂᒃᑯᑦ. 

ᖃᑦᑏᓐᓇᕈᖅᐹᓪᓕᑎᑦᑎᑦᑕᐃᓕᒪᓇᓱᐊᖅᑐᑕ ᑐᑦᑐᓂᑦ, ᐃᓅᓪᓗᑕ ᐊᑦᑐᐃᓂᖃᕈᓐᓇᕋᑦᑕ ᑭᓯᐊᓂ ᐃᒫᒃ ᒪᕐᕉᓐᓂᒃ. 1, ᐊᐅᓚᓗᒋᑦ 
ᐊᒥᓲᓂᖏᑦ ᑐᑦᑐᑦᑕᐅᕙᑦᑐᑦ ᐃᓄᓐᓄᑦ ᐊᒻᒪᓗ 2, ᐊᐅᓚᓪᓗᒋᑦ/ᖃᑦᑏᓐᓇᕈᖅᐸᓪᓕᖅᑐᑎᑦ ᐆᒪᔪᕐᓄᑦ ᑐᑦᑐᑦᑕᐅᕙᑦᑐᑦ - ᑭᓯᐊᓂ 
ᑐᑦᑐᑦᑕᐅᕙᑦᑐᐃᑦ ᐊᒥᓲᓂᖏᓐᓂ ᐊᓯᔾᔩᓪᓗᑎᑦ.  

ᐅᐊᑦᑎᐊᕈᓕ ᐊᒻᒪᓗ ᒫᓐᓇ ᓄᓇᕗᑦ ᒐᕙᒪᒃᑯᖏᑦ ᐊᐅᓚᑦᑎᓂᕐᒧᑦ ᐸᕐᓇᐅᑎᖃᖃᑦᑕᕐᖓᑕ ᐃᓄᓐᓄᑦ ᑐᑦᑐᑦᑕᐅᕙᑦᑐᑦ 
ᖃᑦᑏᓐᓇᕈᕆᐊᖅᑕᐅᓪᓗᑎᑦ. ᑕᒫᓂ ᑐᑦᑐᖃᑦᑕᖁᔨᒍᓐᓂᕐᖓᑕ ᑭᓯᐊᓂᓕ ᐊᓯᖏᓐᓄᑦ ᐆᒪᔪᖅᑕᐅᖃᑦᑕᕐᓂᖏᑦ ᓱᕐᕋᔾᔮᖏᑦᑐᑦ 
ᐅᕝᕙᓘᓐᓃᑦ ᐊᐅᓚᑦᑎᓂᕐᒧᑦ ᐸᕐᓇᐅᑎᓂᖏᑦ. 

ᑲᒪᓇᒻᒪᕆᑦᑐᖅ ᑕᐃᒃᑯᐊᔅᓴᐃᓐᓇᐃᑦ ᑲᑐᔾᔨᔪᑦ ᐊᐅᓚᑦᑎᓇᓱᐊᖅᑐᑦ ᑐᑦᑐᑦᑕᐅᕙᑦᑐᓂ ᑕᐃᒃᑯᐊᔅᓴᐃᓐᓇᐅᓪᓗᑎᑦ ᐊᒥᓲᓗᐊᓐᖏᑦᑐᓂᑦ 
ᓂᕕᖓᑖᕐᓂᑦ ᐊᑐᐃᓐᓇᕈᐃᕙᑦᑐᑦ ᑐᑦᑐᑦᑕᐅᔪᓐᓇᖅᑐᓂᑦ ᐊᒻᒪᓗ ᑕᐃᒃᑯᐊᔅᓴᐃᓐᓇᐅᓪᓗᑎᑦ ᑐᑦᑐᓗᐊᖅᑎᑦᑎᒐᓱᐊᓐᖏᑦᑐᓂᑦ! 

ᑕᒪᒃᑯᐊ ᐊᒪᕈᖅᑕᐅᖃᑦᑕᕐᓗᑎᑦ ᑐᑦᑐᑦᑎᑦᑎᖃᑦᑕᕐᓗᑎᓪᓗ. ᐊᕐᕌᓂ ANW ᐊᒻᒪᓗ ᑖᒃᑯᐊ ᐱᓕᕆᖃᑎᖏᑦ JV ᐊᒪᕈᓚᐅᖅᓯᒪᔪᑦ 
12−ᓂᑦ, ᑎᓴᒪᓂᑦ ᐅᑭᐊᔅᓵᖓᓐᓂᓄᓇᕗᒻᒥ ᐊᒻᒪᓗ ᑎᓴᒪᐅᔪᖅᑐᓂᑦ ᐅᑭᐅᒃᑯᑦ ᓄᓇᑦᑎᐊᕐᒥ. ᐊᑐᓂ ᐊᒪᕈᑦ 
ᓂᕆᖃᑦᑕᖅᓯᒪᔪᒥᓂᐅᓂᕋᖅᑕᑦ 15-ᓄᑦ 25−ᓄᑦ ᑐᑦᑐᓂᑦ ᐊᕐᕌᒍᑕᒫᑦ ᑕᐃᒫᒃ ᑐᑦᑐᑦᑕᐅᓪᓗᑎᑦ ᐊᕙᑎᑦ ᐊᓐᓇᔅᓯᓪᓗᑕ 180-ᓂᑦ 
300−ᒧᑦ ᑐᑦᑐᓂᑦ. 

ᑐᑭᓯᔪᓐᓇᖏᓐᓇᑦᑕ ᖃᓄᐊᓗ ᓂᕕᖓᑖᕐᓂᑦ ᐴᖅᓯᓗᑎᑦ ᑐᑦᑐᖃᕐᓂᖅᓴᐅᓕᕋᔭᕐᓂᖏᓐᓂ. ᐃᓚᒃ, 
ᐊᐅᓚᑦᑎᑦᑎᐊᓐᖏᓂᖅᓴᐅᓕᖔᕋᔭᕐᖓᑕ ᑐᑦᑐᓂᑦ. 

ᐊᐃᑉᐸᖏᓪᓕ ᑐᑦᑐᓂᑦ ᓂᕕᖓᑖᖅᑖᖅᐸᑦᑐᑦ ᑕᐃᒫᔅᓴᐃᓐᓇᐅᕙᒃᑭᓪᓗᑎᑦ. ᓂᕕᖓᑖᑦ ᖃᐅᔨᒪᔭᑦᑎᓂᓪᓕ ᑐᓂᔭᐅᓪᓗᑎᑦ ᐃᓄᓐᓄᑦ 
ᐊᖑᑎᓄᑦ ᐊᒻᒪᓗ ᓄᓕᐊᕐᒥᔪᑦ ᑲᓐᑐᕙᐃᑐᒥᐅᑕᕐᓄᑦ (Contowoyto Lk) ᑕᐃᑲᓃᑦᑐᖅ ᕿᓐᖓᐅᑦ ᐃᓗᐊᓂ ᑐᑦᑐᑕᓕᓐᓂᑦ. ᑖᓐᓇ ᐊᖑᑦ 
(ᔮᓐ ᐳᕌᓐᑭᓕ) ᐊᒥᓱᕐᔪᐊᕌᓗᓐᓂᑦ ᐊᒪᕈᓐᓂᓚᐅᖅᓯᒪᔪᖅ (ᐅᑭᐅᓄᑦ 60−ᓂᑦ ᐊᕐᕌᓂ. ᑕᐃᒪᐃᑦᑑᕙᓪᓚᐃᔪᖅ). ᖁᕕᐊᒋᔭᐅᒋᐊᓕᐅᒐᓗᐊᖅ 
ᐃᑲᔪᕐᓂᖅᓴᐅᒻᒪᑦ ᕿᓐᖓᐅᑦ ᑐᑦᑐᖏᓐᓂ ᐃᓚᓐᖔᕆᓐᖏᓂᖅᓴᐅᒻᒪᑦ ᑕᐃᒃᑯᓇᓐᖓᓪᓕ ᓄᓇᕗᑦ ᒐᕙᒪᒃᑯᖏᓐᓂ ᑭᓯᐊᓂᓕ 
ᐊᖅᓵᖅᓯᒍᒪᓪᓗᑎᑦ ᐊᒥᓲᓗᐊᓐᖏᑦᑐᕈᓗᓐᓂᑦ ᓂᕕᖓᑖᕐᓂᑦ. ᑕᐃᒪᓐᓇᓕ ᑐᑦᑐᓂᑦ ᐊᐅᓚᑦᑎᖏᑦᑐᖅ. 



ᑐᔅᓯᕋᖅᑐᒍᑦ ᑲᑎᒪᔨᓄᑦ ᑐᑦᑐᐃᑦ ᓂᕕᖓᑖᑦ ᐱᕙᑦᑕᕗᑦ ᐊᐅᓚᑦᑎᓂᕐᒧᑦ ᐸᕐᓇᐅᑎᓃᓪᓗᑎᑦ ᖃᓄᖅ ᑐᑦᑐᑖᖅᑎᑦᑎᕙᓪᓕᐊᒻᒪᖔᑕᓗ 
ᑕᑯᔅᓴᐅᑎᑦᑎᓗᑎᑦ. ᐊᒪᕈᖃᑦᑕᕐᓂᐊᖅᑯᒍᑦ ᖃᑦᑏᓐᓇᐅᓂᖅᐹᓂᑦ ᖁᓕᐅᖃᑦᑕᕐᓗᒋᑦ ᐊᕐᕌᒍᑕᒫᑦ ᑕᐃᑲᓂ ᕿᓐᖓᐅᒻᒥ ᐊᐅᔭᒃᑯᑦ 
ᐅᑭᐅᒃᑯᓪᓗ ᑕᒫᓂᖃᐃᑦ 20−ᓂᑦ 30−ᒧᑦ ᑎᑭᓪᓗᒍᓘᓐᓃᑦ. ᐃᓄᐃᑦ ᐱᓕᕆᖃᑎᕗᑦ ᐊᒻᒪᓗ ᑲᒻᐸᓂᕗᑦ ᒪᑭᒪᔾᔪᑎᔅᓴᓂᑦ ᐃᖅᑲᓇᐃᔮᕐᓂᑦ 
ᑕᑯᔅᓴᐅᑎᑦᑎᖃᑦᑕᕐᓗᑎᑦ ᐃᖅᑲᓇᐃᔭᓐᓂᑦ ᐃᑲᔪᕐᓂᖃᖃᑦᑕᕐᖓᑦ ᓂᕿᖃᖅᑎᑕᐅᓪᓗᑎᓪᓗ. 

ᓇᓗᓇᓐᖏᑦᑐᖅ ᑕᒪᓐᓇ ᓇᓪᓕᐊᒎᕋᓗᐊᖅᑲᑦ ᐱᐅᓂᐅᓴᑐᐃᓐᓇᕐᓂᐊᖅᑐᖅ ᑐᑦᑐᓄᑦ. 

ᑲᒻᒪᓂᕗᑦ ᐊᔾᔨᐅᖏᒻᒪᑦ ᐊᒪᕈᖅᑎᑦᑎᖃᑦᑕᕈᓐᓇᖅᑐᑕ ᓄᓇᕗᒻᒥ ᓄᓇᑦᑎᐊᕐᒥᓪᓗ. 

ᐊᒪᕈᐃᑦ ᖃᑦᑏᓐᓇᕈᖅᐹᓪᓕᑎᑕᐅᑎᓪᓗᒋᑦ ᐃᑲᔪᕐᓂᖃᖅᓯᒪᒻᒥᔪᖅ ᑐᑦᑐᐃᑦ ᐊᒥᓲᓂᖅᓴᐅᓕᖅᑐᑎᑦ. ᓄᓇᑦᑎᐊᕐᒥ (ᐅᑕᖅᑭᓯᒪᓕᖅᑐᑦ 
ᐅᑭᐅᓄᑦ 12−ᓄᑦ) ᖃᑦᑏᓐᓇᕈᖅᐹᓪᓕᑎᑦᑎᑕᐃᓐᓇᓱᓕᖅᑐᑦ ᐊᒪᕈᕐᓂᑦ. ᓄᓇᕗ ᒐᕙᒪᒃᑯᖏᑦ ᑕᐃᒫᒃ ᐸᕐᓇᓯᒪᓐᖏᒻᒪᕆᑦᑐᖅ ᐊᒻᒪᓗ 
ᑐᔅᓯᕋᑐᐃᓐᓇᖅᑐᑦ ᐊᑦᑐᖅᑕᐅᑦᑕᐃᓕᒪᑎᒐᐊᓱᕐᓗᒋᑦ ᒪᕐᕉᓕᖅᑲᖓᔪᑦ ᑐᑦᑐᐃᑦ ᖃᑦᑏᓇᕈᖅᐹᓪᓕᑎᑦᑎᑦᑕᐃᓕᒪᕐᓂᒧᑦ, ᑕᒪᓐᓇᓗ ᑐᑦᑐᓂᑦ 
ᐊᐅᓚᑦᑎᓂᐅᒐᓱᑦᑕᕋᓗᐊᖅ. 

ᖃᐅᔨᒪᔪᒍᑦ ᑲᑎᒪᔨᓯ ᑕᑯᓂᐊᖅᑐᑦ ᖃᓄᖅ ᑲᑎᑦᑐᒋᑦ ᐱᔭᐅᔪᓐᓇᖅᑐᑦ ᑕᐃᒪᐃᓕᖓᑐᐃᓐᓇᕆᐊᖃᕐᓂᖏᓐᓂ ᒫᓐᓇ ᐊᒥᓲᓂᖏᑦ ᐊᒻᒪᓗ 
ᕿᕐᖓᐅᑦ ᑐᑦᑐᒋᓐᓄᑦ ᐃᑲᔫᑎᖃᕐᓂᐊᖅᑐᑦ. ᐊᒻᒪᓗ, ᒪᑭᒪᔾᔪᑎᑎᒍᑦ ᐊᔅᓱᕉᑕᐅᔾᔭᖏᑦᑐᑦ ᐃᓄᓐᓄᑦ ᐅᕝᕙᓘᓐᓃᑦ JV ᐱᓕᕆᖃᑎᖏᓐᓄᑦ 
ᐊᒻᒪᓗ ᐃᑲᔪᕐᓂᖃᕐᓂᐊᖅᑐᑎᑦ ᐃᓚᖏᓐᓄᑦ ᓂᕿᓄᑦ ᐃᓄᓐᓅᑦᑐᓂᑦ. 

 

  


